
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



De Kjennich David wia een wichtja 
Maun Gottes.  Derch siene Tiet 

wort Israel    tieenmol 
 jrata 

 aus 
 Kjennich 

 Saul 
 sien 
 Rikj. 



Oba David wia oolt un kunn nich 
lenja leiden.  Hee wia meed!  Un 

krank! 
  Hee 
 wudd 
 nich 
 mea 
 lang 

 läwen.  



David haud 
 miere Säns, un 
 eena, Adonija, 

 säd to de Lied hee 
wudd de Kjennich 
 en Israel sennen. 



Adonija sien 
 Nomen meent 

 "De Har es mien 
Gott," oba hee wia 

 nich een gooda Maun.  
Hee wull David sien 

Rikj wajchnämen, 
 oba Gott haud 
 waut aundret 

              jeplont. 



David siene  
Fru, Batseba,  
wist daut äa  
Sän Salomo sull  
Kjennich woaren.   
See vetald David  
waut Adonija  
deed. 



Wan hee  
uk krank wia,  
roopt David  
de Leida toop,  
un leet Salomo  
Kjennich woaren.  



Salomo haud nich lenja Trubbel met 
Adonija wiels Menschen jleewden 
David.  David säd Gott haud Salomo 
jewält.  Boolt storf David.  



David haud Salomo jesajcht 
 hee sull Gott jehorchen 

 un een gooda Kjennich 
 sennen.  "Nemm Gott 

 sienen Wajch, soo daut 
 aules woat goot gonen 
 fa die," säd David am. 



Daut wia goot daut hee 
 daut säd.  Dan saut 

 Salomo opp David 
 sien Troon un de 
 Lied neemen am 

 aus Kjennich.  



Eene Nacht dreemd Salomo daut 
Gott no am kjeem  
un säd,  
"Froag  
mie mol.   
Waut  
saul  
ekj  
die  
jäwen?" 



Waut wudd eena dan sajen?   
Salomo bäd fa  
Weisheit  
daut hee  
wudd een  
gooda  
Kjennich  
sennen.  



Daut jleicht Gott.  Gott jeef am 
daut, un vespruak  
am uk daut  
hee wudd  
rikj un  
bekaunt  
sennen. 



Boolt sagen de Lied woo weis 
Salomo wia.  Een Dach kjeemen 

twee Mames met een Bäbe 
 no am.  Eene säd, "De 
 aundre äa Bäbe storf 

 latste Nacht, un nu 
 sajcht see dit 

 es äa Sän." 



De aundre säd, "Nä, dit es 
mien Bäbe.  Dien Sän storf."  

Woo kunn de Kjennich 
 weeten woont de 

 rajchte Mame 
 wia? 



De Kjennich Salomo säd, "Brinjt een 
Schwieet."  Dan brochten see däm 
Kjennich eent.  Waut wull  
de Kjennich  
doamet  
doonen?  



Dan säd de Kjennich, "Schnied daut 
Bäbe twei un jeff jieda Mame een 
Haulwet." 



Dan säd de rajchte Mame, "Oba nä, 
mien Har!  Doo daut nich; jeff ar 
dän Jung." 



Un de aundre säd, 
"Schniet däm twei. 



Dan hab wie 
beid kjeent."  



Dan säd de 
 Kjennich, "Jäft de 

 ieeschte Mame dän 
 Jung.  See es de 
 rajchte Mame." 



Aule Menschen 
 en Israel hieeden 

 daut un wisten 
 Salomo haud daut 

rajchte jedonen. 
  See wisten de 
Weisheit kjeem  

von Gott.  



Bat dee Tiet wia  
doa kjeen Tempel  
en Israel wua de Lied  
aunbäden kunnen. 



David wull eenen  
buen, oba Gott säd,  
"Dien Sän saul daut  
Hus fa mienen Nomen  
                     buen." 



Salomo funk  
aun en Jerusalem 
eenen schmocken 
Tempel to buen.  



Daut neem  
säwen lange  
Joa dän  
Tempel  
buen. 



Oba dan kjeem  
de scheena  
Dach daut aule  
toopkjeemen,  
 
 
 
    un hieeden woo  
Salomo dän Tempel fa  
däm HARN enweien deed. 



Salomo spruak  
een wunda  
   scheenet  
          Jebäd,  
 
 
              un dan  
              opfaden de  
                Kjennich un de  
                  Lied dusende Opfa. 



See hauden  
een grootet  
Fast fa twee  
          Wäakj. 



Lota weess Gott  
sikj noch eenmol  
to Salomo un  
vespruak daut hee  
             am un Israel  
               säajnen wudd,  
                 soo lang aus see  
                  däm HARN wudden  
                   jehuarsom sennen.  



Daut es schod, oba Salomo  
un de Israeliten wieren Gott  
nich emma jehuarsom.  De  
Kjennich befried sikj  
met Frues dee  
Gott nich  
jefollen. 



De framde Frues veleiden  
Salomo no äare Jetzen,  
un Salomo sien Hoat wia  
nich soo tru to Gott  
aus sien Voda  
David wia. 



Salomo wia Gott nich jehuarsom, 
oba, Jeroboam, eent von siene  
Mana kjrieech een  
Wuat vom Profeet. 



Dee säd Gott wudd Israel en twee 
Deel deelen, un Jeroboam wudd 
Kjennich äwa tieen von de  
twalf Stam sennen. 



Jeroboam reisd dan schwind no 
Ägipten, soo daut Salomo am  
nuscht doonen wudd.  



    Met de Tiet storf  
    Salomo.  Sien Sän    
       Rehoboam muak   
        däm Taks noch  
     hecha aus Salomo  
     haud. Tieen Stam  
            veleeten am  
               un wälden  
          Jeroboam aus  
         äaren Kjennich. 



Salomo sien 
grootet Rikj wia 
nu jespoolt, soo 

aus Gott sien 
Profeet jesajcht 

haud.  Gott 
säajent 

onjehuarsom 
nich! 



Weisa Kjennich Salomo 
 

 Eene Jeschicht von en daut Wuat  
Gottes, de Bibel 

 
finjt eena en 

 
1. Kjennichs 1-12 

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

